
台客加油    潘艷姿
『台客』即個詞，是啥人創的
A認真咧解說，B拼命咧掰會
唉！愈講愈複雜，其實真簡單
咱攏知廣東客是廣東的客人

咱嘛知苗栗客是苗栗的客人

台客當然是指在台灣的客人

在台灣文學的論壇我看著恁發表文章
在台語研習的會場我聽著恁全全意見
在客家電台的銀幕我看著恁自在得意
在母語政策的討論我聽著恁大聲細聲
可惜啊可惜！

在彼個國語霸權的時恁無出聲

在彼個國語橫行的年代恁忍受

在彼個國語獨尊的所在恁吞忍

即馬是啥人的天年？
台客台客台客，加油！加油！加油！

